
мcца а3прэ1лz, во иi 7, дн7ь, пренесе1ніе чтcны<  
моще1й прпdбнагw и3 бг7но1снагw o3ц7а2 нaшегw и3 и3сповёдника 
серапіHна, ґрхи1мандрита черемшaн8скагw, н0вагw чюдотв0р8ца. 

Ѓще хрaмъ, и3ли2 ѓще настоsтель и3зв0литъ, и3 твори1мъ бдёніе. 

На мaлой вечeрни, на Gи во€ва<, ст<ры, на, д7, глaсъ, №, поd, 
нбcнымъ чинHмъ.  

бcнымъ чинHмъ под0бzсz, земнhz слaсти прењби1дэлъ є3си2, 
и3 нaнебо взhде прпdбне. моли2 за всS чтu1щыz т‰, и3 вёрою 
несумённою, ўблажaющихъ пaмzть твою2. 

Вhшнzгw їеrли1ма, грaжанинъ и4стиненъ бhлъ є3си2, пrнw 
наземли2 прпdбне, тём8же нн7э нaнб7сэхъ, водворszсz серапіHне, 
моли1сz њ нaсъ к0гDу. 

Г0рькагw заточeніz, наслади1сz џ§е ди1вныи, и3 ск0рбнымъ за 
хrтA томлeніемъ, нбcную рaдость и3з8њбрёлъ є3си2, є3sже 
ўлучи1ти моли1сz, всёмъ воспэвaющымъ т‰.  

слaва, глaсъ, ѕ7. Прпdбне џ§е, млcтивыи и3 кр0ткіи, ми1лостынею 
њдолжи1въ содётелz, и3 зeмлю кр0ткихъ наслёдова, собесёдниче 
ѓгGлwмъ, и3 всёмъ с™hмъ сожи1телю, непрестaй молsсz за ны6 
к0гDу. 

їнн7э, глaсъ, т0йже. Бцdе ты є3си2 лозA и4стиннаz, во€расти1в8шаz 
нaмъ пл0дъ жив0тныи, теб2э с‰ м0лимъ, моли1сz вLчце со 
прпdбнымъ, поми1ловатисz душsмъ нaшымъ; 

 

На стих0внэ, ст<ры, глaсъ, в7, поd, д0ме є3v8фрafовъ. 

Дш7ю свою2 џ§е, tсквeрны всsкіz њчи1стивъ, и4стиненъ kви1сz 
д0мъ, д¦у прес™0му, и3 чюдотв0рецъ показaсz. 

сти1хъ, чтcнa прeд8гDемъ, смeрть прпdбныхъ є3гw2. 

Жeр8тву чтcу ћкw сщ7eнникъ, пrнw к8бGу во€носи1лъ є3си2, и3 ћкw 
пaстырь д0брыи, дш7ю њ nвцaхъ полагaше, наставлsz всёхъ ко 
спасeнію. 

сти1хъ, что2 воздaмъ гDеви w3 всёхъ, и4хже во€дaстъ ми6. 



Тёло трудолю1бное, пост0мъ и3стончи1лъ є3си2, дu1хъ же бдёніи 
всен0щными, и3 непрестaнною моли1твою, сотвори2 страстє1мъ 
непристu1пенъ. 

слaва, гласъ, }. К0 гDу непрестaннw в8зирaz, прењби1дэв8 ћже 
в8ми1рэ тлённаz, и3 нанетлёніе в8зhде серапіHне, съ нбcныхъ нaсъ 
крu6гъ назирaй, и3 моли1сz за ч‰да твоS бlжeнне. 

їнн7э, глaсъ, т0йже. Влчdце пріими2 моли1тву рaбъ свои1хъ, 
и3їзбaви насъ tвсsкіz нu1жды и3 печaли, тебE величaющыz; 

Тропaрь, глaсъ, №, поd, в_ржcтвё дв7ство. И$же на земли2 ѓгGлъ, и3 
нбcныи чlкъ, и3 прaвило добродётелей серапіHне премdре, люб0вію 
взhде ко и4стинному животu2, и3 моли1твами твои1ми и3збавлsй 
tсмeрти дш7S нaшz. 

слaва, їнн7э, пра1зднику, и3ли2 боg. 

На пaвечерницэ, кондaкъ, глaсъ, д7, поd. вознесhисz на кrтъ. 
Послёдовавъ распeньшемусz в0лею, всS ћже в ми1рэ крaснаz 

њстaвилъ є3си2, є3ди1ныz красоты2 хrт0вы возжелёвъ, и3 нн7э 
нaнебесэхъ наслаждazсz того2 добр0ты, дерзновeніе и3мёz къ 
немu2, ми1ръ вселeннэй и3спроси2, и3 всёмъ хrтіsнwмъ вeлію 
ми1лость; 

На вели1цэй вечeрни, поeмъ бл9eнъ мu6жь, №, ґнтиф0нъ. 

На гDи во€вaхъ, стихёры, глaсъ в7, под0бенъ. є3гдA tд1рева. 

ріидёте ми1лости пучи1ну, и3 трудолю1біz сокр0вище, и3 
моли1твен8ника неўсhпнагw, серапіHна бл9eннагw воспоeмъ,
т0й бо6 kви1сz ѓгGлъ пустhнныи, и3 нбcнагw n™чества 

грaжданинъ, с0бравъ и4ночествующихъ мн0жество, коспасeнію 
настaви и4хъ, и3 заи4стину мu1жески претерпЁ заточeніе, при1снw 
своб0дь дш7eю, и3 чтu1щымъ є3гw2 и3спрошaетъ, свободu2 и4стинную 
ўлучи1ти њхrтЁ. 

Неи3мёzше наземли2 пребывaющагw грaда, но нбcнагw пrнw 
желaz, tю4ности прпdбне, њстaвль срHдникъ и3знaемыхъ, и3 
пустhнныи жи1тель kви1сz, и3 всели1в8сz при и3сх0дищихъ вHдъ, 

с0бравъ и4ночествующихъ мн0жество, и3 пaстырь kви1сz и3зрsденъ, 
настaвль ко спсeнію чsда своS.  

Тёло твое2 трудолю1бное, посто1мъ же и3 бдёнными п0двиги, 
ўмY вои4стину покори1лъ є3си2, и3 бе€стрaстіемъ летaz, нбcныхъ 
крu1гъ дости1глъ є3си2, и3дёже водворszсz со ѓгGлы, рaдостнw 
пэсносл0виши гDа, и3 всёмъ пою1щымъ т‰ и3спрашaеши, ми1ръ и3 
вeлію млcть. 

слaва, глaсъ, }. Глaсъ возлю1бльшагw т‰ ўслhшавъ, їtвeржесz 
себE вои4стину, и3 взeмъ кrтъ св0й понесE съ люб0вію, послёдовавъ 
томu2 всерaдостнэ. и3згнaніz и3клеветы2 под8є4млzше, и3темни1чное 
заточeніе, доконцA же претерпёв8 спасeніе ўлучи2, и3 чюдотв0рецъ 
показaсz, моли1сz њ дш7sхъ нaшихъ. 

И#нн7э, прaзднику, и3ли2 богор0диченъ, цRь нбcныи;  

 

Пареміи2, прпdбническіz. 



Наи3схождeніи, ст<ры, глaсъ, д7. Пріидёте д¦0вными пёсньми, 
восхвaлимъ д¦0внагw пaстырz, и4же д¦омь с™hмь 
просвэщeннагw, и3 сокр0вище добродётелемъ ћвльшагwсz, є3г0же 
премн0гіz рaди чтcоты2, и3збрA и3 пріsтъ гDь, пrнw молsщасz њ 
дш7sхъ нaшихъ. 

Нaнб7о стеѕeю ведu1щею, пrнw шeствоваше прпdбне, сего2 рaди 
вни1де в8рaдость гDа своегw2, и3дёже водвори1тисz рабHмъ 
твwи1мъ, и3спроси2 млтcве серапіHне.  

Млcтыни рэкA многовo1днаz, tрукu2 и3сточи1сz твоeю, сего2 рaди 
прослaви т‰ бGъ нетлёніемъ, чюдотв0р8че серапіHне, 
моли1твенниче њдш7sхъ нaшихъ. 

слaва, глaсъ, в7. Рaка мощeй твwи1хъ, їистo1чникъ твой прпdбне, 
и3сцэлeніz подавaета, притекaющымъ с8вёрою, и3спроси2 и3 нaмъ 
моли1твами твwи1ми, всsкіz сквeрны њчи1ститисz, и3 тэлесeмъ 
и3сцэлeніz, и3 спасeніе дш7sмъ нaшымъ.   

И#нн7э, прaзднику, и3ли2 боg, qчюдесE н0вагw; 

 



На стих0внэ, стихёры, глaсъ, №, под0бенъ, прехвaльніи м§ници.  

Прехвaльне серапіHне, землS непотаи2 тебE, но6 kви1шасz м0щи 
твоS, и3сточaюще и3сцэлeніz, притекaющымъ вёрою, дрeва 
жив0тнагw в8раи2 наслаждazсz, хrт0ви моли1сz, даровaти 
дш7sмъ нaшымъ, ми1ръ и3 вeлію млcть.  

сти1хъ, чтcнA прeд8 гDемъ, смeрть прпdбныхъ є3гw2. 

Жeртву чтcую, приношaше бGови, ћкw сщ7eнникъ зак0ненъ, 
жи1знь свою2 ћкw всепл0дну жeртву, принeслъ є3си2 томY всечтcне, 
и3 наслёдова цrтво нетлённое, є3г0же и3 нaмъ ўлучи1ти, моли1сz 
моли1твен8ниче ди1вныи. 

сти1хъ, что2 воздaмъ гDеви w3 всёхъ, и4хже во€дaстъ ми6. 

ЃгGльскіz чистоты2, в8брeннемъ тэлеси2 дости1же, тёмъ и3 
попреставлeніи, в8сели1сz соѓгGлы, в8нбcных черт0ѕэхъ, 
наслаждazсz нетлённыz рaдости, хrт0ви моли1сz, даровaти 
дш7sмъ нaшимъ, ми1ръ и3 вeлію млcть.  



слaва, гласъ, }. Добродётелей твои1хъ прпdбне џ§е плод0мъ, 
просвэти1лъ є3си2 вёрныхъ с®цA. кто2 бо послu1шаz бе€чи1сленнагw 
твоегw2 смирeніz, и3терпёнію недиви1тсz. є4же к8ни1щымъ 
ти1хость, и3 к8скорбsщымъ ўтэшeніе. вс‰ бGолёпнw наuчи1лъ 
є3си2 прпdбне и3сповёдниче серапіHне, їнн7э неўвzдaемымъ 
вэнцeмъ ўвzзeсz. моли2 њдш7aхъ нaшихъ. 

И#нн7э, прaзднику, и3ли2 богор0диченъ, бе€невёстнаz дв7о; 

 

Наќтрени, тропари2, поу3стaву. по, №, стихол0гіи, сэдaленъ, 
глaсъ, №, поd. гр0бъ тв0й. Служи1тель бhвъ хrтu2 всsческихъ 
вLцэ, просвэти1лъ є3си2 лю1ди,  бжcтвенымъ є3ђльскимъ 
ўчeніемъ, к8разумёнію сего2, настaвль прпdбне. тём8же 
и3сповёдника т‰ и4стинэ и3менu1емъ, свэти1льника и3 ўг0дника 
хrт0ва. два•. 

слaва, їнн7э, прaзднику, и3ли2 боg. Безневёстнаz чтcаz бцdе дв7о, 
є3ди1на преdстaтельнице вёрным и3 покр0ве, бёдъ и3 скорбeй, и3 
лю1тыхъ њбстоsніи всёхъ и3збaви, и4же нaтz ўповaніе 



и3мu1щихъ nтрокови1це. и3 дш7S нaшz спаси2 бжcтвеными 
молбaми си6; 

По, в7, стихол0гіи, сэдaленъ, глaсъ, є7, поd. собе€начaлное. 
П0стника гDнz пёсньми почтeмъ, ћкw ўмертви1вша вс‰ 
прил0ги страстє1мъ, во€держaніемъ твeрдымъ, и3 крёпкимъ 
терпёніемъ вои4стину. и3посрами1вша ѕэлw2 сопроти1внагw всю6 
гордhню. їнн7э молsщасz гDеви, поми1ловатисz дш7sмъ 
нaшымъ. два•. 
слaва, їнн7э, прaзднику, и3ли2 боg. Стрaшно чю1до зачaтіz. 
и3несказaненъ џбра€ ржcтвA, в8теб2э познaсz чтcаz пrно дв7о. 

ўжасaетъ ми6 ќмъ, и3 ўдивлsетъ помышлeніz. слaва твоS бцdе 
всёмъ прострёсz, наспасeніе дш7sмъ нaшымъ; 

По полmєлеHсэ, сэдaленъ, глaсъ, G, поd. б9іи вёрэ. 
Бжcтвенымъ д¦омъ просвэщeнъ, проповёдалъ є3си2 
содерзновeніемъ, правослaвіz предaніе, всеблажeнне серапіHне. и3 
мучи1тели бе€зак0нны посрами1лъ є3си2. в8заточeніихъ непрaведнw 



tсылaемь. џ§е прпdбне хrтA бGа моли2, грэхHвъ њставлeніе 
подaти, чтu1щымъ люб0вію с™u1ю пaмzть твою2. два•. 

слaва, їнн7э, боg. К0ждо и3дёже спасaетсz, в8прaвду тaмw 
прибэгaетъ. и3 к0е и4но таково2 прибёжище, ћкw твоE бцdе, 
покрывaющее дш7S нaшz; 

степeнна, №, ґнтиfw=, д7, глaса. проки1менъ. чтcнA прeд8гDемъ 
смeрть прпdбныхъ є3гw2. сти<. что2 во€дaмъ гDеви њ всёхъ, и4х8же 
во€дaстъ ми6. всsко дыхaніе. є3ђaліе, tматfez, за?, мG. вс‰ 
мн2э преданA сu1ть.  

по, н7, мъ plм2э. ст<ра. глаc, }. Тeмныz дeбри черемшaн8скіz, 
пaче сlнца просвэти1лъ є3си2, сіsніемъ пHдвигъ твwи1хъ прпdбне. 
и3пустhню грaдъ содёлалъ є3си2, с0нмъ и4нокихъ с0бравъ. млcтынею 
нењскu1дною, нaнб7сэхъ сокр0вище стzжaлъ є3си2, и3дёже веселsсz 
серапіHне бл9eнне, моли2 за пою1щыz т‰; 

кан0нъ, глaсъ, в7, и3мёz краегранeсіе. серапіHна восхвалю2 с™aгw. 
пёснь, №. їрм0съ. Глубин2э tкрhлъ є4сть дно2, и3 п0суху свои1хъ 

и3з8в0дитъ, в8нeй погрu1жь сопрwти1вныz, крёпкіи вобранє1хъ гDь, 
ћко прослaвисz.  

припёлъ. прпdбне џ§е и3 и3сповёдниче серапіHне, моли2 бGа њ нaсъ. 

л0во подaждь ми6 гDи, вос8пёти дерзaющю, серапіHна 
прпdбнагw, черемшaн8скагw свэти1льника, пrно пaмzтнагw. 

Е#ђaльскому глaсу повинu1zсz, tвeржесz себE вои4стину, хrтA 
вLки рaди, и3 в8зeмъ крeстъ своегw2 п0двига, вослёдъ того2 
течaше. 

Роди1телz њстaвль и3 знaемыхъ, tю4ности прпdбне, и3 пустhнныz 
њби1тели прехождaше. и3 ѓгGлолёпнагw рaди житіS твоегw2, 
спод0бисz и3 w4бразу ѓгGльскому.  

Боg. Ѓще и3 бGа пл0тію, породи1в8ши бGоnтрокови1це, но6 дв7ою 
пребылA є3си2, q преслaвному чюдеси2, є4же њтеб2э 
пребlгословeннаz; 

с 



пёснь, G. їрм0съ. ПроцвэлA є4сть пустhнz ћкw крЂнъ гDи, 
kзhчнаz неплодsщаz цeркви, пришeствіемъ ти6, њнeйже 
ўтверди1сz с®це моE.  

Процвёлъ є3си2 ћкw крЂнъ блGоу3хaнныи, и3 ћкw фЂникъ двdски 
џ§е, и3 стори1ченъ пл0дъ принесE вLцэ, њнeмже ўтверди1сz с®це 
твоE. 

Ї}лz н0вагw пrнw пасhи гDь, и3збрA тебE џ§е ди1вныи, и3 
пaстырz поставлsетъ т‰, и4нокимъ с®цA ўтвержaz. 

W$страсэ гонeніz небрeгъ серапіHне, пріи1де пaки в8предёлы 
русjйскіz, їњбрёте мёсто пріи3сх0дищихъ в0дъ, и3дёже ўтверди2 
своE жи1тельство. 

боg. Нетлённw и3несказaннw гDа пор0ждьшаz, рaдуисz м™и 
всепётаz, и3 спод0би нетлённыz рaдости, и4же пrно тебE 
вос8пэвaющыz; 

сэдaленъ, глaсъ, д7, поd. скорw преdвари2. Свэти1льниче пресвётлыи 
и4стины хrт0вы, вёру неблaзненую до концA соблюдE џче 
бGогlиве, tвeргъ є4реси ѕловёрныхъ хu1лникъ. и3 погаси2 плaмень 



плотьски1хъ страстє1й, тёмъ ћкw ўг0дникъ хrт0въ всёхъ 
просвэщaеши. двaжды.  

слaва, и3 нн7э, прaзднику, и3ли2, бGор0диченъ. Дв7о всенепор0чнаz, 
пребогaтагw бGа пор0ждьши, со бе€пл0тными того2 непрестaннw 
моли2, њставлeніе прегрэшeніи и3 и3справлeніе житіS дaти нaмъ 
прeже кон8цA, вёрою и3 люб0вію пою1щымъ т‰ п0долгу, є3ди1на 
многопётаz. 

пёснь, д7. їрм0съ. Пришeствовавъ tдв7ы неходaтай ниѓгGлъ, но6 
ты2 сaмъ гDи вопл0щьсz, и3 спасE всегw2 м‰ чlка, тёмъ вопію2 
ти6, слaва си1лэ твоeй. 

Ѓгньца б9іz ми1ру грэхи2 в8зeмлющагw, под8ражaz неѕл0бію, 
млcтію и3 всепрощeніемъ при1снымъ, џ§е серапіHне, и3 млcти тогw2 
спод0бисz. 

Во€летaz вhну бёzше ўм0мь њчищeномъ, копrт0лу вhшнzгw, 
рaвно ѓгGльне серапіHне,  тём8же нн7э нaнб7сэхъ, соѓгGлы 
преdстои1ши томu2. 



Nгнeмъ любвE твоеS к0гDу, попали1лъ є3си2 тeрніе грэх0вное, 
плодон0сну дu1шю свою2 содёлавъ, тём8же стори1ченъ пл0дъ 
добородётелєй, вLцэ принeслъ є3си2. 
боg. Совётомъ nц7A бе€начaльнагw, содёйствіемъ же пrтаго д¦а, 
бе€лётнагw сн7а зачалA є3си2. и3 породи2 преслaвнаz дв7о, и4же 
в8пор0ду нaмъ в8х0дъ tвeрзшагw;  

пёснь, є7. їрм0съ. Просвэщeніе вотм2э лежaщымъ, и3спасeніе 
неначaемымъ хrтE сп7се м0й, к8теб2э ќтреннюю цRю2 ми1рныи, 
просвэти2 м‰ сіsніемъ си6, и3н0гw бо6 рaзвэ тебE бGа незнaемъ. 

Хrт0ва свэтоли1тіz њзарeнію, kви1лсz є3си2 серапіHне 
причaстникъ, моли1твою и3 чтcот0ю, и3 вседнeвнымъ стрaшныхъ 
тaинъ служeніемъ, тём8же в0свэтэ непристu1пэ в8сели1лсz є3си2. 

Всен0щными пrно бдёніи, и3 труды2 прпdбне мнHгими, 
ми1лостынею же непрестaнною серапіHне, и3 бжcтвеныхъ ўчeніи 
сказaніемъ, ди1венъ ўг0дникъ б9іи kви1лсz є3си2.   



Ґркaдіе сщ7eнныи и3сповёдникъ, генaдіе же6 и3 к0нонъ ди1внаz 
страдaльца, живjи мu1ченицы сu1ждальстіи, м0щи дрeвнихъ 
м§никъ полагaху, њсщ7aюще соз8дaнную тоб0ю џ§е цRквь.  

боg. Ложесны2 несказaннw вмэсти1ла є3си2, невмэсти1магw 
зижди1телz всeй твaри, и3 млек0мъ дв7и1ческимъ вос8питёла є3си2, 
питaющагw всю6 поdс0лнечную, q преє3стeственнагw тaиньства, 
є4же њтеб2э бGоневёсто; 

пёснь, ѕ7. їрм0съ. В_бeзднэ грэх0внэй њдержи1мь, неи€слёдную 
милосeрдіz твоегw2 призывaю бeздну, tтли2 б9е м‰ во€веди2. 

Ю$нымъ наказaтелю премdрыи, менE рaзумомь мLньствующа, 
настaви настези2 добродётельныz, џ§е серапіHне. 

Свэти1льнику пресвётлому, речeсz поdспu1домъ некрhтисz, и3 
проkви2 гDь серапіHне, м0щи твоS нетлённыz. 

Всsкіz ѕл0бы причaстнику, дaруй ми6 твои1ми моли1твами, 
грёхъ мои1хъ њшazтисz, и3 причасти1тисz нетлённыz пи1щи. 



боg. Љзhкомъ недост0йнымъ, кaко т‰ воспёти дерзaю, ю4же 
ўбlжaютъ вси6 р0ди, ћкоже прореклA є3си2; 

кондaкъ, глaсъ, д7, поd. вознесhисz на кrтъ. Послёдовавъ 
распeньшемусz в0лею, всS ћже в ми1рэ крaснаz њстaвилъ є3си2, 
є3ди1ныz красоты2 хrт0вы во€желёвъ, и3 нн7э нaнебесэхъ 
наслаждazсz того2 добр0ты, дерзновeніе и3мёz къ немu2, ми1ръ 
вселeннэй и3спроси2, и3 всёмъ хrтіsнwмъ вeлію ми1лость; и4косъ. 
ВсE є3стество2 своE повинu1въ бGови, и3 люб0вію тогw2 распали1всz, и3 
ћко и4скра вос8течE нaнб7о, прпdбне серапіHне премdре. и3дёже 
в0свэтэ непристu1пнэмъ, чcтэ зри1ши с™u1ю трbцу. дерзновeніе 
вeліе и3мhи, ми1ръ вселeннэй и3спроси2, и3 всёмъ хrтіsнwмъ вeлію 
ми1лость;    

 

пёснь, з7. їрм0съ. Ю$ношы вёрныz, в8пeщь џгненую в8лeзшz, 
шумsщь д¦ъ хлaденъ невреди1мы сохрани2, и3 б9іz ѓгGла 
с8хождeніе, тём8же в8плaмени прохлаждaеми, бlгодaр8ственw 
поsху, препётыи nц7є1мъ гDь и3 бGъ бlгословeнъ є3си2. 

Темни1чное томлeніе, а4ки мeдвену чaшю, и3спи1лъ є3си2 прпdбне, 
ўкрэплsемь в8терпёніи, и4же пeщь џгненую прохлaждьшимъ, 
дётємъ бlгодaрьственнw пою1щымъ, препётыи nц7є1мъ гDь и3 
бGъ бlгословeнъ є3си2. 

Ѓще ќбо тэлeснэ, и3ногдA затвори1сz в8темни1цэ, страдaлче 
серапіHне, o3бaче д¦омь своб0днымь, непрестaнно прославлsше 
содётелz, џтрочески зовhи, препётыи nц7є1мъ гDь и3 бGъ 
бlгословeнъ є3си2. 
ГDнимъ серапіHне страстeмъ, в0лею kви1сz причaстникъ, 
тём8же и3 темни1ца твоS, въ свётлую цRковь претвори1сz, 
и3дёже со мн0жествомъ вёрныхъ, прослaви хrтA воскrшагw, 
препётыи nц7є1мъ гDь и3 бGъ бlгословeнъ є3си2. 

боg. Њкорми1тельница ми6 бu1ди, копристaнищу завётреннему, 
м™и ї©ова, и4же бu1ри и3 вётры, в8тишинu2 мaніемъ 
прелагaющагw, да пою2 непрестaннw зовhи, препётыи nц7є1мъ 
гDь и3 бGъ бlгословeнъ є3си2; 



пёснь, }. їрм0съ. Тaйну преслaвну вавmлHн8скаz показA пeщь, 
и3ст0ч8шаz хлaдъ. ћкw струS хотsше невещeственныи џгнь 
пріsти, їwрдaнъ с8терпёти пл0тію кrти1ма зижди1телz. є3г0же 
блгcвzтъ лю1діе, и3 прево€н0сzтъ во всS вёки. 

Млcти и3сточ1никъ показaсz, неиз8сzкaемыи серапіHне, ўтэшaz 
скорбsщыz, больнhхъ посэщaz, снабдэвaz же ни1щіz, и3 
ўпод0бил8сz є3си2 содётелю, є3г0же блгcвzтъ лю1діе, и3 прево€н0сzтъ 
во всS вёки. 

Дaромъ чюдє1съ њбогати1сz преслaвнw, честнhи гр0бъ тв0й 
прпdбне. и3 и3сточaетъ и3с8цэлeніz, водны1и при нeмъ и3ст0чникъ, 
приходsщымъ с8вёрою. моли1сz њчтu1щихъ т‰ ко1 гDу, є3г0же 
блгcвzтъ лю1діе, и3 прево€н0сzтъ во всS вёки. 

ВрачA душaмъ преи3зsщна, и3 заблu1ждьшимъ настaвника, 
молeбника хrт0ва непрестaннагw, и3 соверши1телz тогw2 тaйнамъ, 



и3 ґдамaнта вёры, kви2 т‰ серапіHне гDь, є3г0же блгcвzтъ 
лю1діе, и3 прево€н0сzтъ во вс‰ вёки. 

Боg. И#скони2 несвёдомое тaин8ство, тоб0ю пріsтъ с8вершeніе, дв7о 
неблaзненаz. бе€лётныи бо6 и3 бе€пл0тныи, пл0ть в8лёто tтебE 
пріsтъ. сн7ъ б9іи сн7ъ чlчь бhсть, є3г0же блгcвzтъ лю1діе, и3 
прево€н0сzтъ во вс‰ вёки. 

пёснь, f7. їрм0съ. Недоу3мёетъ всsкъ љзhкъ хвали1ти т‰ 
дост0йнw, низ8ўмёетъ же ќмъ преми1рныи пёти т‰ бцdе. 
nбaче бlгA сu1щи вёру пріими2, и4бо люб0вь вёси бжcтвеную 
нaшю. тhбо хrтіsнwмъ є3си2 пред8стaтелница, и3 тебE величaемъ. 

Е#ди1ныz вhшніz рaдости, tю4ности во€желёвъ бл9eнне, всsкагw 
мир8скaгw наслаждeніz, њшazтисz себE понu1ди, и4нокъ бhсть 



и4стиненъ, и3 и4нокующимъ n™цъ kви1сz, и3 предстaтель за 
чтu1щыz т‰. 

Ри1зы твоS дш7eвныz серапіHне, пaче снёга ўбэлeны kви1шасz, 
чcтот0ю житіS твоегw2, пост0мъже и3 непрестaнною моли1твою, и3 
люб0вію нерастлённою. сего2 рaди спод0бисz џ§е преди1вныи, и3 
черт0га нбcнагw. 

Е$же tсквернaвыхъ и3 недост0йныхъ ўстeнъ, принесeннагw ти6 
сегw2 молeніz, непрeзри сщ7eнныи џ§е. по млcти же твоeй 
некрaсную пёснь, пріими2 tменE грёшнагw. и3 моли1сz ко nц7u2 
всемлcтивому, подaти и3 мн2э грэхHмъ прощeніе. 

Боg. ЇHсифова зак0ннаz њбрu1ченице, ты2 пaче сл0ва и3 п0мысла, 
невёста kви1сz вhшнzгw. и3 сл0ва вмэсти1лище б9іz, нaньже 
серафи1ми зрёти несмёютъ. и3 на рукu2 несказAннw поноси1ла 
є3си2, вhну носи1магw херуви1мы; 

Свэти1ленъ, поd, прbрцы. Пресвётлыи свэти1лникъ неўгаси1мыи, 
tвост0ка мhсленагw слн7ца хrтA, ћкw свэтозaрнаz лучA 



восіsвъ. и3 мрaчную дeбрь черемшaнскую и3 лю1ди просвэти1въ, 
свётлостію словeсъ, и3 добродётели дэsніемъ. и3 нн7э непрестaй 
гDви молsсz, и3 нaсъ в8ми1рэ сохрани1ти серапіHне прпdбне, 
пaмzть твою2 почитaющихъ. 

слaва, и3 нн7э, прaзднику, и3ли2 боg. Премdрость v3постaсную и3 
пресu1щное сл0во, и3 врачA всёхъ р0ждьшаz всечcтаz бцdе, гноeніz 
и3 ћзвы и3сцэли2 дш7ь нaшихъ. и3 сохранsй неприкосновeнны 
всsкагw нах0да, всегдA т‰ молsщихъ, застu1пнице ми1ру. 

 

на хвали1тэхъ, ст<ры на, д7, гласъ, }, под0бенъ, qпреслaвное 
чю6до. 

Џ§е серапіHне ди1вныи, ты6 tю4ности чcтотu2 во€лю1бль, сосu1дъ 
kви1сz с™aгw д¦а, и3 хrт0въ ўг0дникъ при1сныи. млcтынею 
њдолжи1въ всемлcтивагw, и3 всепрощeніемъ томu2 под0бzсz, 
наслёдова нбcное ц7р8ствіе. и3дёже ликu1z соѓгGлы, поминaй нaсъ 
твою2 пaмzть ўблажaющихъ. 



Запsтъ тоб0ю прпdбне, kрsсz врaгъ лукaвыи, њби1тель твою2 
потщи1сz разори1ти, гонeніе во€дви1гъ. но и3 в8непрaведнэ заточeніи, 
бGа непрестaннw прославлsше, темни1ца же твоS преслaвнw, 
в8цRковь преложи1сz, и3 попрA ѕміS серапіHне пред0блественэ.  

Qпреслaвное чю6до, ћко создaнную тоб0ю цRковь, вLчцэ бцdэ, и3 
пrно дв7эй мRjи, њсщ7aютъ с8тоб0ю серапіHне страдaльче, 
и3сповёдницы с™ли сu1ждальстіи, и3 м§никъ дрeвнихъ с™hz 
м0щи, живjи вы6 м§нци, полагaете во с™и1лищи. 

слaва, глaсъ, }. Вhшніz свётлости, спод0бисz џ§е серапіHне, и3 
в0вэки живeши в0свэтэ, в8селeніихъ с8прaведными, њзарsz нaсъ 
свётомъ житіS твоегw2. моли1сz бл9eнне, даровaти нaмъ 
мрaка грэх0внагw и3з8бaвитисz, и3 спасти1сz дш7sмъ нaшымъ. 

И#нн7э, прaзднику, и3ли2 боg. Влчdце пріими2 моли1тву рaбъ свои1хъ, 
и3 їзбaви насъ tвсsкіz нu6жи и3 печaли. 

tпu1стъ. Хrт0съ и4стинныи бGъ нaшь, моли1твами пречcтыz є3гw2 
м™ре, и3 прпdбнагw и3 бGон0снагw nц7A нaшегw серапіHна 
и3сповёдника, ґрхи1мандрита черемшaн8скагw, н0вагw чюдотв0р8ца, 



и3 всёхъ рaди с™hхъ, поми1луетъ и3 спасeтъ нaсъ, ћкw бlгъ и3 
чlколю1бецъ.  

 

На литургjи, бл9eнна, с™0му, пёснь, G, и3 ѕ7, по д7. 
Проки1менъ, глaсъ, з7. чтcнA прeд8 гDемъ см7рть прпdбныхъ є3гw2. 
сти<. что2 во€дaмъ гDеви њвсёхъ, и4х8же во€дaстъ ми6. ґпcлъ, 
галaтwмъ, за?, сGi. ґллилu1іz, глaсъ, ѕ7. бlжeнъ мu6жь боsисz 
гDа, в8зaповэдехъ є3гw2 вос8х0щетъ ѕэлw2. сти1хъ, си1лнw наземли2 
бu1детъ сёмz є3гw2. є3ђaліе, tлуки2, за?, …д. причaстенъ, 
в8пaмzть вёчную бu1детъ прaведникъ.  

 

 

 

 

 

 



 

 




